
Il-Kumitat Permanenti għall-Affarijiet ta’ Għawdex iltaqa' fil-Kamra tal-Kumitati fil-Parlament, il-Belt Valletta fl-4.41 p.m.

L-Onor. Justyne Caruana, President tal-Kumitat, ippresediet.


PREŻENTI

Il-Ministru għall-Agrikultura, Sajd u Drittijiet tal-Annimali l-Onor. Anton Refalo, il-Ministru għal Għawdex l-Onor. Clint Camilleri, l-Onor. Kevin Cutajar u l-Onor. Chris Said kienu preżenti.


TALBA

Il-President tal-Kumitat qalet it-talba.


MINUTI

Il-Minuti tal-Laqgħa Nru 4, li saret fit-26 ta’ Mejju 2020, ġew ikkonfermati.


INTRODUZZJONI

Il-President tal-Kumitat l-Onor. Justyne Caruana fetħet il-ħames laqgħa ta’ dan il-Kumitat billi infurmat lill-mistednin ta’ dan il-Kumitat li l-proċeduri huma kollha pubbliċi u ser jiġu mxandra. Infurmathom ukoll li dak li ser jintwera fil-preżentazzjonijiet huwa pubbliku sakemm ma jkunx indikat mod ieħor. Dan intqal fid-dawl li kien hemm talba minn membri tal-istampa għall-preżentazzjoni li ta Dr Francis Fabri fil-laqgħa preċedenti. Il-President tal-Kumitat qalet li din il-preżentazzjoni ma kinitx formali iżda intużat bħala bażi għad-diskussjoni. Għaldaqstant, il-membri tal-midja ġew referuti għall-video u audio recoding tal-laqgħa fuq il-website tal-Parlament. 

Il-President tal-Kumitat infurmat lill-Membri li in segwitu għad-diskussjoni li saret fir-rigward tal-Gozo Channel, u dwar ix-xewqa tal-istess Gozo Channel li dan il-Kumitat jissapportja t-talba tagħhom lill-Gvern fir-rigward ta’ state aid u għajnuniet li l-Gozo Channel qed titlob biex tissalvagwarda l-futur tagħha, hija rċeviet ittra mingħand is-Sur Joseph Cordina, Chairman tal-Gozo Channel, fejn fiha qed jitlob l-appoġġ tal-Kumitat għat-talbiet tal-istess Gozo Channel. Il-President tal-Kumitat talbet lill-Membri tal-Kumitat biex kif kien diġà maqbul, il-Kumitat jitlob lis-Sur Paul Zahra li jmexxi l-Istate Aid Monitoring Board jikkonsidra t-talba tal-Gozo Channel, liema talba hija appoġġjata mill-Kumitat Permanenti għall-Affarijiet ta’ Għawdex.


L-IMPATT TAL-COVID-19 FUQ GĦAWDEX U T-TRIQ ’IL QUDDIEM (KONT.)

Il-Kumitat stieden lil Dr Samuel Azzopardi, President tal-Kunsill Reġjonali ta’ Għawdex, biex jagħti preżentazzjoni fuq is-suġġett.  

Wara l-preżentazzjoni minn Dr Azzopardi, il-Membri għamlulu numru ta’ mistoqsijiet.

Wara, il-Kumitat stieden lill-Fr Giovanni Curmi, Delegat għad-Djakonija ġewwa d-Djoċesi ta’ Għawdex, biex jagħti preżentazzjoni fuq is-suġġett permezz ta’ video conferencing.

Fr Giovanni Curmi ta Powerpoint presentation u ppreżenta lill-Kumitat:

[bookmark: _GoBack]Dok. 13	Powerpoint presentation intitolata “The Impact of COVID-19 and the way forward”.

Wara l-preżentazzjoni minn Fr Curmi, il-Membri għamlulu numru ta’ mistoqsijiet.


Wara, il-Kumitat stieden lis-Sur Elvin Grech, CEO tal-Gozo Sports Board, biex jagħti preżentazzjoni fuq is-suġġett permezz ta’ video conferencing.

Wara l-preżentazzjoni mis-Sur Grech, il-Membri għamlulu numru ta’ mistoqsijiet.


AFFARIJIET OĦRA 

Il-President tal-Kumitat infurmat lill-Membri li hija rċeviet mingħand l-Onor Clint Camilleri, Ministru għal Għawdex, żewġ suġġetti sabiex jiġu diskussi f’laqgħat ta’ dan il-kumitat, li huma t-turiżmu u inizjattivi biex jinġieb ix-xogħol ġewwa Għawdex. Il-President tal-Kumitat issuġġeriet li hekk kif jiġi konkluż d-dibattitu fuq l-impatt tal-COVID-19, il-Kumitat jiddiskuti issues relatati ma’ state aid in vista tal-punti li tqajmu mill-Gozo Business Chamber kif ukoll mill-Gozo Tourism Association f’laqgħat preċedenti.



Fis-6.57 p.m. il-Kumitat aġġorna għat-Tlieta, 9 ta’ Ġunju 2020 fl-4.30 p.m. fejn ser ikompli jiġi diskuss l-Impatt tal-COVID-19 fuq Għawdex u t-triq ’il quddiem.

